
ehusfera 
UPV/EHUko blogosfera 



zer da blog bat? 

ehusfera 

taupada 

ehusferako blog batean parte hartzen dugunean, 
nola jokatu behar dugu? 

glosarioa 

esteka interesgarriak 

ehusfera, UPV/EHUko blogosfera 



Blog bat sareko komunikazio-bide bat da, non egileak bere bizitzari 
edo bere intereseko gaiei buruz idazten duen, egunkari batean 
bezala. 

zer da blog bat? 

Bestelako izenez ezagutzen da, hala nola ziber-
egunkaria, webbloga edo itsasontziko koaderno 
digitala; izan ere, haren oinarrian itsasontzietan 
erabili eta iparrorratz-kutxan gordetzen ziren bidaia-
koadernoak daude.  
 

 
Blogek esteken zerrenda bat edukitzen dute, beste webblog eta webgune batzuetara 
joateko eta blogean emandako informazioa osatzeko. Izaten dute, halaber, iruzkinak 
egiteko sistemak eta/edo foroak, irakurleek argitaratutakoari buruzko elkarrizketak 
edo eztabaidak egiteko aukera izan dezaten. 
 

Artikuluak edo postak aldiro argitaratzen dira, eta 
alderantzizko hurrenkera kronologikoan agertzen 
dira. 
 



ehusfera 

ehusfera UPV/EHUren blogosfera da eta, 
bertan, Unibertsitateko irakasleek eta 
administrazio eta zerbitzuetako langileek 
egindako weblogak biltzen dira. 

 

ehusfera proiektua unibertsitateko kideek 
ezagutzaren zabalkuntzan eta hedapenean 
parte har dezaten sustatzeko eta aztertzen 
diren gaien inguruan elkarrizketa 
sorrarazteko jaio da.  

 



ehusfera 

Ehusferako komunitatea 99 blogek 
osatzen dute. 
 
Gai ugari topa ditzakegu, hala nola: 
•Hezkuntza 
•Medikuntza 
•Esperimentazio-zientziak 
•Arte ederrak 
•IKTak 
•Zuzenbidea 
•Ekonomia 
•Unibertsitateko bizitza, etab. 
 



ehusfera 
Ehusferaren ataria hau da: http://www.ehu.es/ehusfera/ 

Hemen 
sakatuta, gure 
TAUPADA bloga 
aurkituko duzu 

Hemen sakatuta, 
TAUPADAren 
azken posta ikus 
dezakezu 

http://www.ehu.es/ehusfera/es/


nola irakur dezaket post bat ehusferan? 

Gure blogean sartuta, TAUPADA: http://www.ehu.es/ehusfera/taupada/ 
 

http://www.ehu.es/ehusfera/taupada/


nola iruzkindu dezaket post bat ehusferan? 

TAUPADAren post bati buruzko iruzkina sartzeko: 

Posta irakurri 
ondoren, zure 
iruzkinak eta 
ekarpenak jar 
ditzakezu hemen. 
Aldez aurretik, zure 
izena eta e-posta 
jarri beharko dituzu 
identifikatzeko 



nola egiten da ehusferako post baten 
iruzkina? 

TAUPADAren post baten iruzkina egiteko: 

Blogaren 
administrariak 
zure iruzkina 
onartzen badu, 
postaren oinean 
agertuko da 
argitaratuta. 

Blogaren 
administrariak, 
halaber, zure 
iruzkinari erantzun 
diezaioke 

Blog-administratzailearen erantzuna 

Iruzkina sartu duen pertsonaren izena 



ehusferako blogetan parte hartzean 
izan behar dugun jokabidea 

ehusferako blogetakoren batean parte hartzean, ehusfera blogger komunitatearen jokabide 
arauak errespetatzeko eta betetzen laguntzeko konpromisoa hartzen duzu. 

 

Parte-hartzailearen identifikazioa. Nork bere burua zuzentasunez identifikatzeak arrazoibide positiboa 

eta eztabaida onuragarriak ahalbidetzen ditu. 

 

Aintzatetsitako oinarrizko eskubideei men egitea. Adierazpen askatasunaren eta iritzi 

aniztasunaren alde egitea. Nolanahi ere, ez da onartu behar giza duintasunari eraso egiten dion testu edo irudirik. 
Kritika oso garrantzitsua da, baina bideratu egin behar da konstruktiboa izan dadin. Talde edo multzo minoritarioen 
aurka edozein eratako aipamen arrazista edo horien kalterako den edozein aipamen saihestea. 

 

Egile eskubideak errespetatzea. Artikulu zati bat erabiltzen denean, iturri bibliografikoa adierazi behar 

da. Era berean, edukiak zer blog edo web gunetik hartu diren ere aipatu behar da. 
Erabiltzailea blogean edo blogeko adierazpenean biltzen dituen web gune eta irudietarako loturen gaineko erantzulea 
izango da. Ez dira sartuko, ezta manipulatuko ere, egileak copyleft edo copyright bidez baimendu ez dituen argazkiak. 

 

Informazioaren objektibotasuna. Bereizi egin behar dira egiazta daitezkeen gertakariak eta datuak eta 

iritzi eta interpretazio pertsonalak. 

 

Informazioaren egiazkotasuna. Informazioa sarean irauli aurretik, beti iturriak egiaztatu behar dira. 

Informazioa egiazkoa den ala ez ziur ez bazaude, adierazi zalantzan jartzen duzula, gertakari bat bezala argitaratu 
ordez. 

 



glosarioa 

• Sarrera, entrega, posta: blog baten argitalpen-unitatea. Ingelesez “post” edo "entry” esaten 
zaio.  

• Zirriborroa: argitalpen-sisteman sartutako sarrera bat da, oraindik argitaratu gabe dagoena. Oro 
har, sarrera zirriborro gisa gordetzen da, argitaratu aurretik zuzendu edo osatu nahi bada. 
Ingelesez "draft” esaten zaio.  

• Permalink: esteka iraunkorra da. Blogetan erabiltzen da, blogeko sarrera bakoitzari URL bat 
esleitzeko eta, horrela, gero horren erreferentzia eman ahal izateko.  

• Blogaria: blog-formatuko argitalpenen idazlea. Maiz erabiltzen da ingelesezko jatorrizko terminoa: 
"blogger".  

• Iruzkinak: blogaren bisitariek egin ditzaketen sarrerak dira. Egileak idatzitako oharrari buruzko 
iritziak ematen dira. Ingelesez "comments” esaten zaio.  

• Txantiloia: Dokumentu bat, erraz erabiltzeko aurre-kodetzeko diseinu-ildoak dituena. Ingelesez 
"template” esaten zaio. Kaskadako estilo-orriak —CSS— erabili ohi dituzten txantiloi horiek 
erabiltzaileek alda ditzakete gehienetan, beren beharren edo gustuen arabera.  

• Blogeatu: weblogetan mezuak argitaratzea.  

• Blogosfera: irizpide espezifiko baten arabera (kokalekua, gaia, hizkuntza) elkartutako blogen 
multzoa. Esate baterako: Ehusfera. 



• http://www.ehu.es/ehusfera/ 

• www.wordpress.org 

• www.wikipedia.es 

 

 

esteka interesgarriak 

http://www.ehu.es/ehusfera/
http://www.wordpress.org/
http://www.wikipedia.es/



